Styremøte 05/2008 for SVR 

Innkalling og sakliste 

Styremedlemmer

Thor Jørgen Tjørhom, Sirdal kommune

Bjørgulv Sverdrup Lund, Valle kommune

John Fidjeland, Hægebostad kommune

Torkel Myklebust, Suldal kommune

Oddmund Ljosland, Åseral kommune

Kay Jeiskelid, Bykle kommune

Knut A Austad, Bygland kommune

Odd Omland, Kvinesdal kommune

Ole Tom Guse, Forsand kommune

Bjørn Laugaland, Hjelmeland kommune

Tid: tysdag 25. november kl 10 – 13.30
Stad: Kommunehuset i Bygland i Setesdal

Innkalling vert berre sendt per e-post. 

Sakliste

Sak 50/08
Godkjenning av innkalling og sakliste

Forslag til vedtak frå prosjektleiar

Innkalling og sakliste vart godkjent.

Sak 51/08
Godkjenning av referat frå styremøte 04/08 

Forslag til vedtak frå prosjektleiar

Referatet vart godkjent.

Sak 52/08
Orienteringssaker

· Arbeidet med skjøtselplan for SVR

· ”Handlingsplan for skjøtsel, informasjon og tilrettelegging”, igangsetting av arbeid gjennom prosjektet  ”Frå gråberg til gull”
· ”Bestillingsdialog” med SNO, tilstandsrapport til DN og søknader om tilskot til FM

· Pilotprosjekt i målstyrt forvalting

· Pilotprosjekt i bruk av verna område i reiselivssamanheng
Forslag til vedtak frå prosjektleiar

Orienteringssakene vart tatt til etterretning.
Sak 53/08
Framtida til den lokale forvaltinga av SVR

DN  leverte 31. oktober innstilling til MD om framtida til den lokale forvaltinga av verneområda.  

Innstillinga er på 48 sider og er DN si evaluering av forsøket med lokal forvalting. Det er særleg lagt  vekt på dei fire store områda som har vore med i forsøket. 

Konklusjonen i innstillinga  er denne:

”Forvaltningsmodell
DN foreslår med dette en modell hvor det etableres lokale forvaltningskontorer med en eller flere faste statlige stillinger som sekretariat/nasjonalparkforvalter for store verneområder/verneområdekomplekser. Denne skal være lokalisert i lokalsamfunnet, om mulig samlokalisert med naturoppsyn og naturinformasjonssentra. Bredt sammensatte tilsynsutvalg/rådgivende utvalg skal være viktige i utarbeidelsen av forvaltningsplaner, tiltaksplaner, budsjettmessige prioriteringer og i diskusjoner rundt andre prinsipielle spørsmål. De vil også være viktige aktører i kommunikasjonen mellom lokale og sentrale myndigheter, og mellom forvaltningsmyndighet og andre berørte sektorer/parter."

 

Om ressursbruken skrivar DN:
"Ut fra fordelingen av store verneområder vil en slik modell kreve opprettelse av minimum 35 nye stillinger. (En ren kommunal forvaltning av store verneområder ville til sammenligning kreve 2-4 ganger flere nye fagstillinger, fordelt på berørte kommunene uten egen miljøvernrådgiver pr i dag.)"

 

I tilfelle MD skulle ynskje å vurdere andre modellar for forvaltinga, 

frarår DN rein kommunal forvalting: 
"Dersom det er aktuelt å vurdere andre modeller, mener likevel DN kravet til et sekretariat/nasjonalparkforvalter er ufravikelig for store verneområder, men at ansettelsesforholdet som et alternativ kan være knyttet opp mot et rent interkommunalt forvaltningsorgan, evt slik som i Dovrefjellmodellen eller et forvaltningsstyre som skissert av Sametinget. Ut fra de erfaringer som er innhentet vil DN fraråde ren kommunal forvaltning i verneområder som omfatter flere kommuner da det har vist seg vanskelig å få til samordning over kommunegrensene og dermed en tilstrekkelig enhetlig forvaltning. Kostnadene ved slike alternative modeller kan bli omtrent de samme, men den faglige tilhørigheten til relevante fagmiljøer blir svekket, og rapporteringer og styrings- og bestillingsdialoger mer utfordrende å drifte. Staten vil ved en slik organisering ikke bli ansvarliggjort på tilsvarende vis som i den primære modellen. Kravet om en faglig god, synlig og kostnadseffektiv forvaltning taler ikke for en mer fragmentert forvaltning." (Side 41 – 43 i innstillinga.)
I den eksterne evalueringa frå NIBR var konklusjonen at forsøket med lokal forvalting i hovudsak var vellykka. ”Vår hovedkonklusjon er at lokale forvaltningsmyndigheter i hovedsak ivaretar de formelle krav og oppgaver som ligger til en forvaltningsmyndighet. De behandler de saker de skal, de har forvaltningsplaner og de har gjennomført informasjonstiltak,” heiter det i samleevalueringa av forsøket. (Side 5 i evalueringsrapporten.)
 Den same evalueringsrapporten har i tillegg ei kritisk gjennomgang av praksisen til kommunane og foreslår ei rekke tiltak for å korrigere kursen. 
”Det er imidlertid i liten grad gjennomført dokumentasjon og skjøtselstiltak, og enkelte kommuner innfrir ikke krav om naturvitenskaplig kompetanse og rapportering, og det er eksempler på utilstrekkelig saksbehandling. Det er imidlertid enkeltkommuner som ikke følger opp de oppgaver og krav som ligger til en vernemyndighet.”, heiter det mellom anna i rapporten (side 6).

Det er svært overraskande at DN si evaluering av forsøket trekker motsette konklusjonar av det NIBR gjer.

Styret, referansegruppa og det interkommunale nettverket i SVR har gjennom ein lengre prosess drøfta evalueringsrapporten for vårt eige område. Resultatet er eit omforeint  forslag til framtidig organisering og praksis, i stor grad lik den såkalla Dovrefjellmodellen. Dette forslaget er støtta av så vel ordførarane i SVR som Fylkesmennene, fylkeskommunane og Villreinnemnda. Forslaget blei lagt fram som eit innspel til DN under avslutningskonferansen i Trondheim i april 08.
Innstillinga frå DN er sendt ut til styret same dag som den vart offentleggjord og vert difor ikkje lagt ved sakspapira.
Forslag til vedtak frå prosjektleiar

Styret i SVR tar initiativet til eit felles drøftingsmøte med dei tre andre store verneområda som har hatt lokal forvalting. Møtet bør gjennomførast rundt årsskiftet og må ha fokus på felles utfordringar i forvaltinga.
Tidleg på nyåret vert det innkalla til fellesmøte mellom styret, nettverket og referansegruppa i SVR for å drøfte saka regionalt.
Sak 54/08
Arbeidet med ny fylkesdelplan

Sidan siste styremøte er villreinkartet lagt ut til gjennomsyn og fylkeskommunane har  gjennomført fleire drøftingsmøte med kommunar og andre aktørar med interesser i heia.  SVR har og avvikla eit møte om villreinkartet med orientering frå Norsk Villreinsenter Sør.
Styret bør difor ha ei kort oppsummering og statusrapport frå prosessen.

Saka vert lagt fram til drøfting utan forslag til vedtak.

Sak 55/08
Statsbudsjettet for 2009

Forslaget til Statsbudsjett for 2009 er lagt fram. Miljøverndepartementet har den klart største auken med heile 24,7 %. I tillegg kjem aktuelle budsjettpostar hjå fleire andre departement – mellom anna Kommunal- og Regionaldepartementet, Landbruks- og matdepartementet og Kunnskapsdepartementet. 
Fleire av desse budsjettpostane kan vere aktuelle med tanke på å finansiere ulike tiltak i SVR  både i regi av forvaltingssekretariatet, kommunane og prosjektet ”Frå gråberg til gull.” Prosjektleiaren meiner det er naturleg at SVR, med utgangspunkt i budsjettforslaget, bestemmer seg for eit større satsingsområde og flaggar dette ovanfor nasjonale myndigheiter.
Med utgangspunkt i det arbeidet som alt er gjort i ”Frå gråberg til gull”, nasjonale føringar om å ta i bruk verneområda i reiselivssatsinga og den spesielle kombinasjonen mellom Lysefjorden og høgfjellet som vi har i SVR, bør vi be om støtte til å utvikle potensialet i reiselivsressursane våre.
Etter prosjektleiaren sitt syn peikar to område seg ut som satsingsområde og lokomotiv for utviklinga av reiselivsressursane i SVR: Lysefjorden med Preikestolen og Kjerag i Ryfylke og reiselivsdestinasjonen Hovden i Setesdal.

Lysefjorden er no det største reisemålet i Rogaland. Aktiviteten vert koordinert gjennom Lysefjorden Utvikling AS der fire av kommunane i SVR er aktivt med. Det vert særleg satsa på å utvikle området rundt Preikestolen. Ny turisthytte og kraftig utbygging av infrastrukturen er tydelege teikn på denne satsinga. Reisemål Ryfylke arbeider i desse dagar med å finansiere ein framtidsretta turistinformasjon ved Preikestolhytta. 

Destinasjon Hovden er opptatt av å utvikle eit godt sommartilbod for hyttefolk og gjennomfartsturistar. Eit av dei viktigaste siktemåla er å utvikle tilbod og tilretteleggingar for turiststraumen opp Setesdal og over til ” Fjord-Noreg”. Hovden er aktiv deltakar i Innovativ Fjellturisme og har eit godt samarbeid med regionale myndigheiter.
Både Preikestolen og Hovden har potensiale i seg til å bli lokomotiv i arbeidet med å utvikle ei ”frå fjell til fjord rute” innafor SVR. Med tanke på at vegen opp Setesdal skal utviklast til stamveg, Ryfylkevegen skal bli nasjonal turistveg og fjelloverganga frå Sirdal til Sirdal/Hovden til Røldal opnar dette spennande perspektiv for å bruke naturressursane og kulturminna i dei verna områda til å styrke reiselivet i kommunane som er med i SVR. Dette perspektivet har etter kvart vorte svært sentralt i prosjektet ”Frå gråberg til gull”.
På Hovden bør ein ha fokus på tilrettelegging/kanalisering av ferdsle og eit opplevingstilbod ved gjennomfartsåra. På Preikestolen bør ei bygge opp eit moderne naturinformasjonssenter i tilknyting til den planlagde turistinformasjonen.
Forslag til vedtak frå prosjektleiar

Styret ber om at det vert etablert eit samarbeid med lokale og regionale aktørar som arbeider med reiselivsutvikling på Hovden og ved Lysefjorden. Målsettinga er å få etablert ei satsing på berekraftig bruk av verneområda på desse to plassane og forankre denne satsinga i nasjonale strategiar og prioriteringar.
Styret vil aktivt fylgje opp dette arbeidet i forhold til nasjonale myndigheiter.
Sak 56/08
Lokal forvalting av SVR i resten av forsøksperioden

DN har kontakta forvaltingssekretariatet per telefon og e-post og gjort merksam på at kommunane si forvalting av dei verna områda formelt sett gjekk ut i juli 08. Bakgrunnen for dette er at forsøksprosjektet har dratt ut i tid. Situasjonen er den same i dei andre verneområda med lokal forvalting

DN ber difor om ei formell avklaring i form av eit styrevedtak der kommunane gjennom styret seier ja eller nei til lokal forvalting resten av forsøksperioden.
Forslag til vedtak frå prosjektleiar

Styret stadfester at kommunane i SVR ynskjer å halde fram med lokal forvalting ut heile forsøksperioden.
Sak 57/08
Forlenging av tilsettingsforhold for prosjektleiar

Tilsettinga som prosjektleiar for SVR går ut 31.12.08 – jf sak 21/08.

Prosjektleiaren ber difor om forlenging av tilsettinga.

Forslag til vedtak frå prosjektleiar

Tarjei Haugen får forlenga tilsettinga som prosjektleiar for SVR fram til 31.12.09 på same vilkår som i arbeidsavtalen av 02.01.07.

Sak 58/08
Neste styremøte

Sak 59/08
Eventuelt
Valle, 14.11.08

Tarjei Haugen, prosjektleiar
Vedlegg 

Referat frå styremøte 04/2008

